
கு.சா. கிருஷ்ணமூர்த்தி, எஸ்.டி. சுந்தரம், சக்தி கிருஷ்ண சாமி, ரா. வேங்கடாசலம், ப. நீலகண்டன், அறிஞர் அண்ணா,கலைஞர் கருணாநிதி போன்றவர்கள் எல்லோரும். சுமார் எண்பது ஆண்டுகளுக்கு முன்பே நாடக மறுமலர்ச்சித் தந்தை திரு. கந்தசாமி முதலியார் அவர்களால் நாடகமாக்கி, பல்வேறு நாடகக் குழுவினர்களால் நடிக்கப் பெற்று வந்த ரங்கராஜாவின் ராஜேந்திரா, சந்திரகாந்தா போன்ற மிகத் துணிவுமிக்க சீர்திருத்த நாடகங்களுக்கு இணையாக, இன்று வரையிலும்கூடத் தோன்றவில்லை என்று என்னால் உறுதி யாகச் சொல்ல முடியும்.

சான்றுக்கு அந்த நாடகத்திலுள்ள சில காட்சிகளை உங்கள் சிந்தனைக்கு வைக்கின்றேன். மேலை நாட்டுத் தழுவல்களும், சீர்த்திருத்தப் புரட்சிக் கருத்துக்களும் மிகுந் துள்ள இக்கால முற்போக்கு எழுத்தாளர்களுக்காவது இந்தத் துணிவு வரமுடியுமா? என்பதை நீங்களே எண்ணிப் பாருங்கள். சுமார் எண்பது ஆண்டுகளுக்கு முன்பே ராஜேந்திரா என்ற ஒரு சமூக சீர்திருத்த நாடகம் நடைபெற்று வந்தது.

கதை இதுதான். அதாவது பால்ய விவாகக்கொடுமைக்கு உள்ளாக்கப்பட்ட வைதீக ஐயங்கார் குடும்பத்தைச் சேர்ந்த ஒரு இளம் பருவத்தம்பதிகள், தங்களின் பருவ முதிர்ச்சிக்குப் பிறகும் ஒன்று சேர்ந்து வாழ்க்கை நடத்தத் தடையாக இருக் கிறது. வரதட்சிணைக் கொடுமை. ஆம்; சிறுமியின் திருமணத் தின்போது வழங்குவதாக வாக்களிக்கப்பெற்ற ஆயிரம் ரூபாயைக் கொடுத்து, வயது வந்த பெண்ணாயிருக்கும் அவளை வாழவைக்க இன்று அவளின் தாயுமில்லை. தந்தையுமில்லை. அவள் அனாதையாக பூரீரங்கத்தில் உள்ள உறவினர் ஒருவரின் வீட்டில் இருக்கிறாள். இந்த அவல நிலையை ரெங்கநாதன் சன்னதியில் கண்ணிர் விட்டு முறை யிடும் வகையில் மெளனச் சிலையாகக் கண்ணை மூடிக் கொண்டு தன்னை மறந்து தியானத்தில் மூழ்கி நிற்கிறாள் அந்தப் இளம் பெண். அதே தியான நிலையில் அவளுக்கு

		 இப்பக்கம் கடைசியாக 10 பெப்பிரவரி 2018, 06:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

